
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti

08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

NORASMIY BANDLIK 
VA DAROMADLARNI 
SOLIQQA TORTISHDA 
SOLIQ IMTIYOZLARIDAN 
FOYDALANISH TAHLILI

Bozorova Ozoda Raximovna
Tashkent International University mustaqil tadqiqotchisi
o.bozorova@renessans-edu.uz 
ORCID: 0009-0003-3937-2872

Annotatsiya. Ushbu maqolada soliq ma’murchiligini takomillashtirish masalalari yoritilib, mamlakat iqtisodiyotining 
barqaror sur’atlarda o‘sishini ta’minlash hamda keng ko‘lamli iqtisodiy islohotlarni amalga oshirishda soliqlarning muhim 
ta’sir etuvchi omil sifatidagi o‘rni tahlil qilingan.

Kalit so‘zlar: norasmiy iqtisodiyot, bandlik, import, valyuta, soliq, ishchi kuchi, soliq imtiyozlari, preferensiyalar.

Abstract. This article examines issues related to improving tax administration and analyzes the role of taxes as one of 
the key factors influencing sustainable economic growth and the implementation of large-scale economic reforms in the 
country. The study highlights the importance of effective tax policy in supporting economic stability and development.

Keywords: informal economy, employment, import, currency, tax, labor force, tax incentives, preferences.

Аннотация. В данной статье рассматриваются вопросы совершенствования налогового администрирования и 
анализируется роль налогов как одного из ключевых факторов, влияющих на устойчивый экономический рост и 
реализацию масштабных экономических реформ в стране. Подчеркивается значение эффективной налоговой 
политики для обеспечения экономической стабильности и развития.

Ключевые слова: неформальная экономика, занятость, импорт, валюта, налог, рабочая сила, налоговые льготы, 
преференции.

K I R I S H
Norasmiy iqtisodiyot faqatgina noqonuniy faoliyatni anglatib qolmaydi. Bu tushuncha qonuniy tovar va 

xizmatlarni ishlab chiqarishdan olingan pul mablag‘lari yoki barter munosabatlari natijasida qo‘lga kiritilgan 
daromadlarning rasmiy ravishda deklaratsiya qilinmasligini ham qamrab oladi1.

Norasmiy iqtisodiyotga qarshi samarali choralar ko‘rishning muhim jihatlaridan biri shundaki, davlatga 
to‘lanishi lozim bo‘lgan ayrim soliq tushumlari aynan ushbu sohada rasmiy iqtisodiy muomalaga to‘liq 
jalb etilmay qolishi mumkin. Soliq tushumlari esa davlat va jamiyat farovonligini ta’minlash, aholini ijtimoiy 
qo‘llab-quvvatlash hamda ijtimoiy-iqtisodiy rivojlanish dasturlarini moliyalashtirish kabi muhim yo‘nalishlarga 
yo‘naltiriladi.

Norasmiy iqtisodiy faoliyat yuritayotgan ayrim subyektlarda soliq majburiyatlarini to‘liq aks ettirmaslik yoki 
rasmiy hisobga olinmagan iqtisodiy operatsiyalar mavjud bo‘lishi mumkin. Natijada davlat byudjetiga yo‘naltirilishi 
mumkin bo‘lgan ayrim mablag‘lar rasmiy iqtisodiy tizimdan tashqarida qolib ketadi. Bu esa davlatning ijtimoiy 

1	 Н.О.Морозова, Метод измерения размера теневой экономики, образованной в результате введения налогов и субсидий: 
применение концепции излишков. (Экономический вестник Ростовского государственного университета. 2009 Том 7 № I.

himoya, infratuzilmani rivojlantirish hamda aholi farovonligini oshirishga qaratilgan dasturlarini amalga oshirish 
samaradorligiga ma’lum darajada ta’sir ko‘rsatishi mumkin.

M A V Z U G A  O I D  A D A B I Y O T L A R  S H A R H I
Lipert va Uoker tomonidan norasmiy iqtisodiyotga qonun bilan taqiqlanmagan (qonuniy) tovar va 

xizmatlarni ishlab chiqarishdan olinadigan, biroq rasmiy ravishda qayd etilmagan daromadlar sifatida ta’rif 
berilgan. Ularning ta’kidlashicha, norasmiy iqtisodiy faoliyat pul yoki barter operatsiyalarida ifodalanadigan, 
biroq hisobga olinmagan barcha ishlab chiqarish (iqtisodiy) faoliyat turlarini o‘z ichiga oladi va bunday faoliyat 
odatda aniqlangan taqdirdagina soliqqa tortiladi2.

Shnayder va boshqa olimlar tomonidan amalga oshirilgan tadqiqotlar natijalari ham ushbu fikrlarni 
tasdiqlaydi3. Unga ko‘ra, soliq omili mamlakatda norasmiy iqtisodiyot kengayishiga ta’sir qiluvchi omillarning 
salmoqli qismini tashkil etadi. Norasmiy iqtisodiyot ko‘lami va darajasi mamlakat soliq tizimining holati, 
shuningdek soliq ma’murchiligi samaradorligi bilan bevosita bog‘liq. Ayniqsa, rivojlanayotgan va o‘tish 
iqtisodiyotiga ega davlatlarda, ya’ni soliq tizimi va soliq ma’murchiligi yetarli darajada takomillashmagan 
sharoitlarda norasmiy iqtisodiyot nisbatan kengroq tarqalgan bo‘lishi mumkin.

Mahalliy olimlardan Alimov va Toshev4ning ilmiy ishlarida ta’kidlanishicha, mamlakatda norasmiy iqtisodiyot 
ko‘lamining kengayishi hududlarda yaratilgan milliy boylikni taqsimlash va qayta taqsimlash jarayonlarida 
muayyan nomutanosibliklarni yuzaga keltirishi mumkin. Aholi daromadlarining teng taqsimlanmasligi ijtimoiy 
muhitga ham ma’lum darajada ta’sir ko‘rsatib, davlatning iqtisodiy jarayonlarni boshqarish mexanizmlarining 
samaradorligini pasaytirishi ehtimoli mavjud. Bunday holatlar mamlakatning investitsion muhitiga ham o‘z 
ta’sirini ko‘rsatishi mumkin.

M.A. Qurbоновning fikriga ko‘ra, norasmiy iqtisodiyot ayrim hollarda korrupsiya omillari bilan o‘zaro 
bog‘liq holda rivojlanishi mumkin. Shu bilan birga, korrupsiya ham norasmiy iqtisodiy faoliyatning kengayishiga 
muayyan sharoitlar yaratishi mumkin. Jumladan5:

Birinchidan, norasmiy iqtisodiyot davlat boshqaruvi tizimida shaffoflik yetarli darajada ta’minlanmagan 
sharoitlarda rivojlanishi mumkin.

Ikkinchidan, u siyosiy va iqtisodiy jarayonlar o‘rtasidagi ayrim muvozanatsiz munosabatlar bilan bog‘liq 
holda shakllanishi ehtimoli mavjud.

Uchinchidan, ayrim hollarda korrupsiya omillari iqtisodiy faoliyatni rasmiy tizimdan tashqarida olib borishga 
sabab bo‘lishi mumkin.

To‘rtinchidan, bunday jarayonlar norasmiy iqtisodiyotning yangi shakl va yo‘nalishlari paydo bo‘lishiga 
zamin yaratadi.

Shu nuqtai nazardan qaraganda, korrupsiyaga qarshi kurashish choralarini norasmiy iqtisodiyot ko‘lamini 
qisqartirishga qaratilgan kompleks iqtisodiy siyosat bilan uyg‘un holda amalga oshirish muhim ahamiyat kasb 
etadi. Ayrim tadqiqotlarda qayd etilishicha, norasmiy iqtisodiyot subyektlari tomonidan olingan daromadlarning 
muayyan qismi rasmiy tizimdan tashqaridagi munosabatlarni saqlab turishga yo‘naltirilishi mumkin. Demak, 
mamlakatda norasmiy iqtisodiyot darajasining yuqoriligi korrupsion risklarning ham ortishiga muayyan darajada 
ta’sir ko‘rsatishi mumkin.

T A D Q I Q O T  M E T O D O L O G I YA S I
Mazkur tadqiqotda qiyosiy tahlil, statistik tahlil va tizimli yondashuv usullaridan foydalanildi. O‘zbekiston 

Respublikasining 2021–2025-yillarga oid rasmiy statistik ma’lumotlari asosida mehnat resurslari, iqtisodiy faol 
aholi, bandlik darajasi hamda aholi daromadlari dinamikasi tahlil qilindi. Shuningdek, norasmiy iqtisodiyotning 
soliqqa tortish tizimi va soliq ma’murchiligi bilan bog‘liqligi ilmiy adabiyotlar hamda amaliy ma’lumotlar asosida 
o‘rganildi. Olingan natijalar umumlashtirilib, tegishli ilmiy xulosalar va amaliy tavsiyalar ishlab chiqildi.

T A H L I L  V A  N A T I J A L A R
Milliy iqtisodiyotda kichik biznes, xususiy va oilaviy tadbirkorlik, tomorqa hamda dehqon xo‘jaligi shakllarini 

rivojlantirish, shuningdek, so‘nggi yillarda o‘zini o‘zi band qiluvchi maqomini joriy etish va ularni rag‘batlantirish 

2	 ’Lippert О., Walker M. (1997) The Underground Economy: Global Evidence of its Size and Impact. The Fraser Institute Vancouver, 
British Columbia, Canada

3	 Schneider Ғ„ Williams С.С. The Shadow Economy. The Institute of Economic Affairs, London 2013. P. 44.
4	 Алимов Р.М., Тошев З.К. “Хуфиёна иқтисодиёт” - коррупция даражасининг ортишига таъсир кўрсатувчи омил сифатида. // 

Жамият ва бошқарув. - Тошкепт, 2014. №1. 34-386.
5	 Қурбонов М.А. “Хуфиёна иқтисодиёт улушини солиқлар воситасида камайтиришда молиявий технологиялар амалиётини 

такомиллаштириш” Тошкент 2024 йил

orqali O‘zbekistonda aholi bandligini ta’minlash hamda jismoniy shaxslar daromadlarini oshirish uchun turli 
imkoniyatlar yaratilmoqda.

Mazkur yo‘nalishda amalga oshirilayotgan islohotlar natijasida aholi daromadlari tarkibida kichik biznes, 
xususiy tadbirkorlik va mustaqil bandlikdan olinadigan daromadlar ulushi yil sayin ortib borayotganini kuzatish 
mumkin. Bu jarayon iqtisodiy faollikning oshishiga, yangi ish o‘rinlarining yaratilishiga hamda aholi turmush 
darajasining yaxshilanishiga ijobiy ta’sir ko‘rsatmoqda.

Tahlillar shuni ko‘rsatadiki, kichik biznes va xususiy tadbirkorlik faoliyatining kengayishi nafaqat iqtisodiy 
o‘sishga xizmat qilmoqda, balki norasmiy bandlikni qisqartirish va daromadlarni rasmiylashtirish jarayonlarini 
ham jadallashtirishga yordam bermoqda. Ayniqsa, o‘zini o‘zi band qiluvchi shaxslar uchun yaratilgan qulay 
shart-sharoitlar mehnat bozorida yangi iqtisodiy imkoniyatlarning paydo bo‘lishiga zamin yaratmoqda.

Bunday sa’y-harakatlar natijasida aholining kichik biznes, xususiy tadbirkorlik va mustaqil bandlikdan 
olinadigan daromadlari hajmi yil sayin ortib borayotganini statistik ma’lumotlar ham tasdiqlaydi (1-jadval).

1-jadval. O‘zbekiston aholining iqtisodiy faolligi, bandligi va daromadlari bo‘yicha tahlil6

Ko‘rsatkichlar 2021 2022 2023 2024 2025

Mehnat resurslari (ming kishi) 18 488,9 18 666,3 18 829,6 18 949,0 19 142,3

Iqtisodiy faol aholi (ming kishi) 14 022,4 14 357,3 14 641,7 14 876,4 14 797,9

Iqtisodiyotda jami bandlar (ming kishi) 13 298,4 13 520,3 13 273,1 13 541,1 13 239,6

– davlat sektorida (ming kishi) 2 330,4 2 338,3 2 427,0 2 463,3 2 497,0

– nodavlat sektorida (ming kishi) 10 968,0 11 182,0 10 846,1 11 077,8 10 742,5

Aholining umumiy daromadlari (mlrd 
so‘m) 185 036,5 220 811,8 282 762,5 346 461,4 401 501,5

Aholi jon boshiga umumiy daromadlar 
(ming so‘m) 5 810,0 6 817,6 8 580,0 10 317,4 11 728,8

Aholining real umumiy daromadlari (mlrd 
so‘m) 175 273,8 201 709,9 240 587,5 302 507,2 355 531,3

Aholi jon boshiga real daromadlar (ming 
so‘m) 5 503,5 6 227,8 7 300,2 9 008,4 10 385,9

1-jadvaldagi besh yillik ko‘rsatkichlarni tahlil qiladigan bo‘lsak, O‘zbekistonda mehnat resurslari 2021-yilda 
18,5 mln kishidan 2025-yilga kelib 19,1 mln kishini tashkil etganini ko‘rish mumkin. Shulardan iqtisodiy faol 
aholi soni 2021-yilda 14,0 mln kishini tashkil etgan bo‘lsa, 2025-yilga kelib 14,8 mln kishiga yetgan.

Ish bilan ta’minlangan aholi, ya’ni iqtisodiyotda jami bandlar soni tahlil qilinayotgan besh yillik davr 
mobaynida ma’lum darajada o‘zgaruvchan bo‘lgan. Jumladan, 2021-yilda 13,3 mln kishi, 2022-yilda 13,5 mln 
kishi, 2023-yilda 13,3 mln kishi, 2024-yilda 13,5 mln kishi hamda 2025-yil yakunlariga kelib 13,2 mln kishini 
tashkil etgan.

Mazkur o‘zgarishlarni iqtisodiy jarayonlar bilan izohlash mumkin. Xususan, pandemiya davrida yuzaga 
kelgan global iqtisodiy qiyinchiliklar ayrim sohalarda bandlik ko‘rsatkichlarining qisqa muddatli pasayishiga 
ta’sir ko‘rsatgan. Shu bilan birga, davlat tomonidan amalga oshirilgan iqtisodiy qo‘llab-quvvatlash choralarining 
natijasida keyingi yillarda bandlik ko‘rsatkichlarida barqarorlashuv kuzatilgan.

Bandlikni davlat va nodavlat sektorlar kesimida tahlil qiladigan bo‘lsak, davlat sektoridagi bandlik 
ko‘rsatkichlari ko‘rib chiqilayotgan davr davomida nisbatan barqaror o‘sish tendensiyasini namoyon etgan. 
Aksincha, nodavlat sektorida bandlik darajasi ayrim yillarda o‘zgaruvchan xarakterga ega bo‘lgan. Bu esa 
bozor sharoitida xususiy sektor faoliyatining iqtisodiy kon’yunkturaga sezgirligi bilan izohlanadi.

Aholining umumiy daromadlari bilan bog‘liq ko‘rsatkichlar esa iqtisodiyotda ijobiy o‘sish jarayonlari davom 
etayotganini ko‘rsatadi. Tahlil natijalariga ko‘ra, pandemiya davriga qaramay, 2022-yilda aholi daromadlari 
2021-yilga nisbatan oshgan. Xususan, aholi jon boshiga real daromadlar 2021-yilda 9008,4 ming so‘mni tashkil 
etgan bo‘lsa, 2022-yilda 10385,9 ming so‘mga yetgan, ya’ni 115,3 foizga o‘sgan.

6	 Қурбонов М.А. “Хуфиёна иқтисодиёт улушини солиқлар воситасида камайтиришда молиявий технологиялар амалиётини 
такомиллаштириш” Тошкент 2024 йил

2-jadval. O‘zbekiston aholisi daromadlarining iqtisodiy faol va band aholiga to‘g‘ri keluvchi miqdorlari bo‘yicha 
tahlil7

Ko‘rsatkichlar 2021 2022 2023 2024 2025
O‘rtacha hisoblangan oylik ish haqi (ming so‘m) 1 293,8 1 457,8 1 822,7 2 324,6 2 673,3
Har bir iqtisodiy faol kishiga to‘g‘ri keladigan daromad (ming 
so‘m) 13 195,8 15 379,8 19 312,1 23 289,3 27 132,3

Har bir iqtisodiy faol kishiga to‘g‘ri keladigan oylik daromad 
(ming so‘m) 1 099,6 1 281,6 1 609,3 1 940,8 2 261,0

Iqtisodiyotda band aholi jon boshiga to‘g‘ri keladigan daromad 
(ming so‘m) 13 914,2 16 331,9 21 303,4 25 585,9 30 325,9

Band aholi jon boshiga to‘g‘ri keladigan oylik daromad (ming 
so‘m) 1 159,5 1 361,0 1 775,3 2 132,2 2 527,2

2-jadval ma’lumotlaridan ko‘rinib turibdiki, har bir iqtisodiy faol kishiga to‘g‘ri keladigan umumiy daromadlar 
2025-yilda 27 132,3 ming so‘mni tashkil etib, bu ko‘rsatkich 2021-yildagi 13 195,8 ming so‘mga nisbatan ikki 
barobardan ortiq oshganini ko‘rsatadi. Shuningdek, 2024-yilga (23 289,3 ming so‘m) nisbatan ham ushbu 
ko‘rsatkich 116,5 foizga o‘sish sur’atini namoyon etgan.

Mazkur ko‘rsatkichlar iqtisodiy faol aholi daromadlarining barqaror o‘sib borayotganini hamda iqtisodiyotda 
yaratilayotgan daromadlarning ortib borayotganini tasdiqlaydi. Bu jarayon mamlakatda amalga oshirilayotgan 
iqtisodiy islohotlar, tadbirkorlikni qo‘llab-quvvatlash siyosati va bandlikni ta’minlashga qaratilgan chora-tadbirlar 
natijasi sifatida baholanishi mumkin.

Shu bilan birga, nodavlat sektorida bandlik ko‘rsatkichlari ayrim davrlarda o‘zgaruvchan xarakterga ega 
bo‘lganini kuzatish mumkin. Masalan, ushbu sektorda band aholi soni 2019-yilda 11,1 mln kishini tashkil 
etgan bo‘lsa, 2022-yilda 10,7 mln kishiga kamaygan, ya’ni 0,4 mln kishiga qisqargan. Bu holat global iqtisodiy 
qiyinchiliklar, xususan pandemiya davrida iqtisodiy faollikning vaqtinchalik pasayishi bilan izohlanadi.

Mazkur vaziyatdan ikki xil iqtisodiy xulosa chiqarish mumkin. Birinchidan, iqtisodiy qiyinchiliklar 
sharoitida ayrim xususiy korxonalar faoliyat hajmini qisqartirishi natijasida bandlik darajasining kamayishi 
kuzatilishi mumkin. Ikkinchidan, ayrim hollarda rasmiy bandlikning qisqarishi norasmiy bandlik shakllarining 
kengayishi bilan ham bog‘liq bo‘lishi ehtimoli mavjud. Shu sababli, bandlikni rasmiylashtirish mexanizmlarini 
takomillashtirish va tadbirkorlik subyektlari faoliyatini qo‘llab-quvvatlash muhim ahamiyat kasb etadi.

X U L O S A  V A  T A K L I F L A R
Soliq ma’murchiligini avtomatlashtirish soliq bazasini kengaytirish hamda soliq tushumlarini oshirishda 

muhim omillardan biri hisoblanadi. Zamonaviy axborot texnologiyalaridan foydalanish orqali soliq 
majburiyatlarining bajarilishini avtomatlashtirilgan tarzda hisobga olish va nazorat qilish imkoniyati yaratiladi. 
Bu esa davlat byudjeti va byudjetdan tashqari fondlarga qo‘shimcha mablag‘lar tushumini ta’minlashga xizmat 
qiladi.

Soliq to‘lovchilarning hisob yuritish bo‘yicha axborot tizimlari belgilangan muddat va davrlar bo‘yicha zarur 
ma’lumotlarni soliq organlariga avtomatik tarzda yuborish imkonini beradi. Shuningdek, soliq organlari va bank 
tizimi o‘rtasida soliq to‘lovchilarning moliyaviy operatsiyalariga oid ma’lumotlar almashinuvi yo‘lga qo‘yilishi 
soliq nazoratining samaradorligini oshiradi.

Natijada soliq to‘lovchilar tomonidan to‘lanishi lozim bo‘lgan majburiy to‘lovlar avtomatik tarzda hisoblab 
chiqiladi va soliq to‘lovchiga tasdiqlash uchun tayyor hisob-kitob shaklida taqdim etiladi. Ushbu jarayonning 
avtomatlashtirilishi soliq to‘lovchilar uchun qulaylik yaratib, soliq hisobini yuritish jarayonini soddalashtiradi 
hamda ma’muriy xarajatlarni kamaytirishga yordam beradi.

Shu bilan birga, soliq ma’murchiligini raqamlashtirish norasmiy iqtisodiyot ko‘lamini qisqartirish, soliq 
intizomini mustahkamlash va iqtisodiy faoliyatning shaffofligini oshirishga ham xizmat qiladi. Natijada davlatning 
fiskal siyosatini samarali amalga oshirish hamda ijtimoiy-iqtisodiy rivojlanish dasturlarini moliyalashtirish uchun 
barqaror moliyaviy manbalar shakllanadi.

